
ELVIRA LAMA FERNANDEZ, deputada provincial do GRUPO SOCIALISTA da Deputación de 
Ourense, en base ó previsto na Lei de Bases Reguladora do Réxime Local, ó artigo 91 e 97, 
entre outros, do R.O.F. e ó Regulamento da Corporación presenta unha MOCIÓN PARA 
ESIXIR A DEFENSA DO CASTELO DE MONTERREI COMO BEN DE INTERESE E USO 
PÚBLICO. 

 
EXPOSICIÓN DE MOTIVOS 

 
Os recentes acontecementos no val  de Monterrei, traen de cabeza os veciños e veciñas desa 
comarca, como non pode ser menos, toda vez que despois de asistir ao peche temporal do 
parador de turismo de Monterrei, e polo tanto á temporalidade dos empregos que sostiña. 
Podemos observar con asombro como o Goberno do Sr. Feijóo pretende agora pagar con 
cartos públicos o que pretenden que sexa un hotel de luxo, con 12 habitacións, e que impedirá 
o acceso a unha zona  que ata o de agora era pública. 
 
O Castelo e Monterrei e a súa fortaleza foron obxecto de transferencia á Xunta de Galicia no 
ano 2009 , despois dun proceso de reclamación de competencias levado adiante polo goberno 
do Sr. Pérez Touriño diante do goberno do Sr. Zapatero. 
 
O R.D. en virtude do cal se asina a transferencia, establece que “o Castelo e a fortaleza de 
Monterrei son bens de titularidade pública afectos a un uso público”. Neste senso, o goberno 
da Xunta nos anos 2005-2009, tiña redactado un Plan Director de rehabilitación e mellora do 
conxunto arquitectónico que contemplaba un uso eminentemente turístico (establecemento da 
sede da D.O. Monterrei, creación do museo da imprenta, museo da moda… etc ). 
 
A chegada ó goberno da Xunta de Galicia do Partido Popular, desbotou calquera idea de levar 
adiante un proxecto de mellora e rehabilitación integral do Castelo de Monterrei , a pesar de 
que en diferentes comparecencias parlamentarias o goberno anunciase un Plan Director para o 
recinto fortificado. 
 
Recentemente, o goberno da Xunta de Galicia, a través do seu Presidente, rexeitaba a 
execución dun Plan Director e anunciaba a transformación do Castelo nun hotel “singular de 12 
habitacións”. 
 
Contrariamente o interese amosado pola sociedade verinense e por diversos colectivos 
culturais e asociativos, así como polo PSdeG; o Partido Popular de Verín e comarca, amosan a 
súa satisfacción coa execución do devandito hotel. Pero estes mesmos gobernos municipais do 
PP son  incapaces de propoñer alternativas tendentes a evitar o peche do Parador de Turismo 
de Monterrei. 
 
En xuño de 2013, a Axencia Galega de Turismo licita obras de rehabilitación, por importe de 
1,7 millóns de euros.Obras que nada teñen que ver co inicialmente previsto e que ademais se 
están levando a cabo polas empresas adxudicatarias con menoscabo, destrozo e prexuízo do 
patrimonio existente. 
 
A meirande parte dos veciños e veciñas da Comarca de Monterrei e do resto da provincia de 
Ourense pensamos que o fin último é  converter o complexo nun hotel de luxo. Esto impediría 
aos veciños e visitantes gozar por completo dunha das fortalezas mellor conservadas de 
Galicia, limitaría o acceso a unha parte importante do conxunto e finalmente, como adoita a 
facer o goberno de Feijoo, pasaría a mans privadas” 

Tendo en conta que a fortaleza de Monterrei e o seu conxunto é un Ben de Interese Cultural e 
por todo o demais exposto, o Grupo Provincial Socialista somete a consideración do Pleno a 
seguinte PROPOSTA DE ACORDO: 

 Esixir á Xunta de Galicia para que proceda de inmediato a paralizar as obras que 
se están executar no Castelo de Monterrei. 

 Reclamar da Xunta de Galicia a intervención da Dirección Xeral de Patrimonio co 
obxecto de verificar os danos causados no patrimonio público, esixir a inmediata 
reposición e incoar os expedientes sancionadores que correspondan. 

 Esixir á Xunta de Galicia que desista na súa pretensión  de converter en  hotel 
unha parte do Castelo de Monterrei. 

 Instar a Xunta de Galicia a executar un Plan Director de rehabilitación integral do 
Castelo de Monterrei e a súa fortaleza que sirva para promover turística e 
economicamente a Comarca, poñendo en valor os usos culturais, divulgativos e 
promocionais do Castelo dende un punto de vista histórico e etnográfico. 

 Declarar que a Deputación Provincial de Ourense está totalmente en contra do 
proxecto para converter o Castelo e fortaleza de Verín nun hotel de xestión 
privada. 

                                                           En Ourense a 24 de xuño de 2014 

 

 

Asdo: Elvira Lama Fernández 

 

 

 

 

 

 

 

 

SR PRESIDENTE DA DEPUTACIÓN DE OURENSE 


